
3-jadval  

Inhibitsiya darajasi 

 

№ 

F. oxysporum f.sp. 

vasinfectum 

 F. solani F. graminearum F.  culmorum F.  tricinctum 

Inhibitsiya darajasi (%) 

110S-3  -  - 78,88 -  -  

110s-10 68,35 87,15 84,43 66,7 82,4 

106s-145             48,33 67,12 58,06 52,9 21,4 

106s-150 54,84 70,66 88,16 76,7 78,1 

6s-232 80,09 67,57  - 69,2 75,0 

6s-247  - 73,68  - 67,6 76,0 

6s-256 76,12 71,17 76,65 63,4 82,9 

90s-284 67,66 77,21 81,67 74,3 70,6 

Xulosa. Orol bo`yi tuproq va qum namunalaridan ajratib olingan 306 ta bakteriyal 

izolyatlarning antagonistik xususiyatlari aniqlash uchun F. oxysporum f.sp. vasinfectum, F. solani, F. 

graminearum, F. culmorum va F. tricinctum patogen zaburug’lariga qarshi antagonist xususiyatini 

aniqlash uchun tekshirildi. Antagonist xususiyatiga ega 8 ta bakterial izolyatlari aniqlandi va keyingi 

molekulyar identifikasiya bo’yicha tadqiqotlar uchun tanlab olindi. 

UO’T 598.265.1 

BUXORO VOHASI MISOLIDA MUSICHA (STREPTOPELIA SENEGALENSIS 

LINNAEUS, 1766) NING BIOLOGIYASIGA DOIR MATERIALLAR 

B.N. Doniyorov, katta o’qituvchi, Buxoro Davlat Universuteti, Buxoro 

 

Annotatsiya. Maqolada mavzuning dolzarbligi, musichaning tarqalishi, uchrash xususiyatlari 

va uning o’rganilganligi, o’tkazilgan tadqiqotlarning muddati va ishni bajarishda foydalanilgan 

usullar, topilgan uyalar soni, uyalash joylari, Buxoro vohasi sharoitida boshqa kaptarsimonlardan 

farqli belgilari, uchrash joylari va soni, sayrashi, juft hosil qilishi kabi ko’payish bilan bog’liq xulqiy 

reaksiyalari, uyalar soni va joylashishi, uyalashda turlararo munosabatlar, uyalash muddati va 

undan foydalanish, uya shakli, o’lchamlari, uyasining joylashishi, uya qurishi, uyaning tarkibiy 

qismlari va morfometrik o'lchamlari, tuxum qo’yishi va muddati hamda ularni isitish jarayonidagi 

https://doi.org/10.1371/journal.pone.0092486
https://doi.org/10.1134/S1021443706010031
https://doi.org/10.4236/gep.2019.78001


XORAZM MA’MUN AKADEMIYASI AXBOROTNOMАSI –1/1-2023                      9 

nasl g'amxo'rligi, tuxumda bo’ladigan o’zgarishlar, jo’ja ochishi, jo'jalarining o'lchamlari, o’sishi 

va rivojlanishi, ko’payishga doir tasvirlar, yangi avlodning uyasi bilan bog’liqligi, tunashiga oid 

ma’lumotlar, tarixiy yodgorliklar bilan munosabati, oziqlanishi va oziqa xillari kabi biologik 

xususiyatlari hamda ahamiyati o’rganilgan.  

Kalit so'zlar: Buxoro vohasi, tarixiy obida, musicha, tuxum, avlod, uya, jo'ja, qush, biologiya, 

ekologiya, areal, agrobiogeotsenoz, morfometrik, usul, oziq-ovqat, ahamiyati, ortishi, hajmi, 

rivojlanishi, parvarishi, isishi, xulq-atvor reaktsiyasi, juft, kaptar, antisanitariya, tadqiq qilish, 

uchrashi, tarqalishi, uya qurish, uyasining joylashishi, turlararo munosabatlar, komponent. 

Аннотация. В статье актуальность темы, распространение малая горлица, 

особенности встречи и его изучения, продолжительность проведенных исследований и 

использованные в работе методы, количество найденных гнезд, места гнездования, 

особенности, отличные от других голубей в условиях Бухарского оазиса, места и количество 

встреч, пение, парное продуктивное поведение, связанное с размножением, такое как 

гнездование, количество и расположение гнезд, гнездовые межвидовые отношения, 

продолжительность гнездования и использование, форма гнезда, размеры, гнездо 

расположение, конструкция гнезда, компоненты гнезда и морфометрические размеры, 

продолжительность кладки яиц и уход за расплодом в процессе их нагревания, изменения яиц, 

вылупление, размер, рост и развитие птенцов, образы размножения, новое поколение, его 

связь с гнездом, сведения о его ночлеге, связи с историческими памятниками, биологических 

особенностях, таких как питание и виды пищи, и его значение изученно. 

Ключевые слова: Оазис Бухары, исторический памятник, малая горлица, яйцо, 

поколение, гнездо, цыпленок, птица, биология, экология, площадь, агробиогеоценоз, 

морфометрический, метод, пища, важность, увеличение, размер, разработка, забота, 

потепление, поведенческая реакция, пара, голубь, антисанитария, проведение исследований, 

встреча, рассредоточение, гнездование, расположение гнезд, межвидовые отношения, 

компонент.   

Abstract. In the article, the relevance of the topic, the distribution of the laughing dove, the 

meeting characteristics and its study, the duration of the conducted research and the methods used 

in the work, the number of nests found, nesting places, signs that differ from other pigeons in the 

conditions of the Bukhara oasis, the meeting places and number, singing, reproductive behavior such 

as mating, number and location of nests, nesting interspecific relationships, nesting duration and use, 

nest shape, dimensions, nest location, nest construction, nest components and morphometric 

measurements , laying and duration of eggs and brood care in the process of heating them, changes 

in eggs, hatching, size, growth and development of chicks, reproduction images, biological 

characteristics and importance of the relationship of the new generation with the nest, information 

about its overnight stay, relationship with historical monuments, nutrition and types of food studied. 

Keywords: Oasis of Bukhara, historical monument, laughing dove, egg, generation, nest, chick, 

bird, biology, ecology, areal, agrobiogeocenosis, morphometric, method, food, importance, increase, 

size, development, care, heating, behavioral reaction, couple, pigeon, unsanitary, research, meet, 

spread, build a nest, nesting site, interspecific relations, component. 

 

Kirish. Biologik xilma-xillikni muhim tarkibiy qismi hisoblangan qushlar turlarini, jumladan, 

Musichani areal hududlarida tarqalishi, biologiyasi va ekologiyasini tadqiq qilish, uni 

agrobiogeotsenozlarga, qishloq, shahar, vohalarga jalb etish, muhofaza qilish chora tadbirlarini 

aniqlash dolzarbdir. 

Musicha deyarli Yer yuzi bo’ylab jumladan, Buxoro vohasida ham  tarqalgan, o’z arealiga ega 

kaptarsimonlar turkimiga mansub, o’troq, sinantrop tur hisoblanadi. Uni o’troq deyishga sabab, yil 

davomida vohaning barcha ekologik muhitlarida uchratdik. Bu qushni viloyat tumanlari, shaharlari, 

shaharcha va qishloqlari agrobiogeotsenozlarida uchratish mumkin. Ammo hozirgacha bu qushning 

biologiyasi kam o’rganilgan yoki tadqiqotchilar tomonidan yig’ilgan materiallar bugungi kunda 

ancha eskirgan va tegishli xulosalar chiqarish uchun yetarli emas (Zarudniy, 1896; Dal, 1936; 

Abdusalomov, 1964; Ivanov, 1969; Kashkarov, 1974; Baqoyev, 1994; Xolboyev, 2000). Shuni 

e’tiborga olib ushbu maqolada 2006-2022 yillarda musicha bioekologiyasi bo’yicha o’tkazilgan 

kuzatishlar, to’plangan ma’lumotlarga asoslangan holda fikr, mulohazalarimizni keltiramiz.  

Ishni bajarishda G. A. Novikov (1953), A. V. Mixeyev (1984), A. S. Mal’chevskiy (1981) 

metodlaridan foydalanildi. Musichaning 141 ta uyasi topildi, 81 ta tuxumlari, 52 ta polaponlari 

o’rganildi. Yana boshqa bir qancha kuzatishlar ham amalga oshirildi.  

Buxoro vohasi agrobiogeotsenozlarida musicha biologiyasi va xo’jalik ahamiyatini o’rganish 

insonlar va musichalar o’zaro munosabatlarini, ularning ahamiyatini, jalb etish yo’llarini, muhofaza 

qilinishini aniqlashga oid tavsiyalar berish.  

Asosiy qism. Buxoro vohasi hududida musichalar odamlar bilan yonma-yon yashaydi, 

kishilarning ijobiy munosabati sababli ulardan qo’rqmaydi. Shuning uchun bu qush uya qurmagan 

xonadonni topish qiyin. Bu qush ko’rinishidan ko’k kaptar va qumridan sezilarli, g’urrakdan esa xiyla 

kichik. Fe’l-atvori ancha murakkab bo’lib, areal chegaralari o’zgarmoqda, bu holatni u uyalaydigan 

joylarni qumrilar egallab olayotganida, uyalash joylari sifatida yopiq joylarni tanlayotganida, tunash 

joylarini o’zgartirayotganligida ko’rish mumkin. Musichani boshqa kaptarsimonlardan, ayniqsa 

qumri, g’urraklardan ajratishda faqat gavdasining bir oz kichikligi emas, balki bo’ynida va qanotining 

tashqi yuzasida ko’zga tez tashlanadigan yarim halqa shaklidagi qora tasma hamda yorqin 

naqshlarning yo’qligi ham katta rol o’ynaydi. Shunga qarab ancha uzoqdan ham uni tezda tanib olish 

mumkin.  

Natijalar va muhokamalar. Yil davomida bu qushni Buxoro vohasi qishloq, shaharlarida, yo’l 

atrofidagi daraxtzorlarda, agrotsenozlarda uchratdik. Musichaning seroblik darajasi (soni) shaharda, 

qishloqda, agrobiogeotsenozlarda ancha farq qiladi.  

Bu qushning sayrashi 4-5 bo’g’inli bo’lib-"kuk-ku-ku-kukuuu" tarzida yilning deyarli barcha 

oylarida eshitiladi. Faqat sayrayotgan musichalarning serobligi martdan to avgustgacha ko’proq 

bo’ladi va sentabrdan to fevralgacha ularning tovushini kamroq eshitish mumkin. Qish qattiq kelgan 

2008 yilda esa, musichalarning sayrash rejimi ancha o’zgardi. Qish oylarida ular sayramay qo’ydi. 

Dastlabki sayrashini fevral oyining uchinchi va mart oyining birinchi (19.02.2009; 14.03.2010; 

04.03.2015; 22.02.2018; 11.02.2019; 20.02.2022) o’nkunligida qayd etdik. Uya qurishdan oldin 

musichalar ham boshqa agrotsenoz qushlaridek juft hosil qiladi. Bu davrda ular bir-birini quvib 

uchadi, ba’zan tumshuqlarini bir-biriga tekkizishi, “kuk-ku-kuk-ku-kuuuu” deb turiga xos tovush 

chiqaradi, qanotlarini bir-biriga urib chapak chalgandek tovush chiqarib ufqqa tik ko’tarilib, Yerga 

tomon tez sho’ng’ishi, xas tashish, biri ikkinchisini ustiga chiqish, qisqa qadamlar bilan taqib qilish, 

uya qurish, uyada tunab qolish kabi fe’l-atvorni mahorat bilan namoyon etadi.  

Turli sharoitlarda uning 141 ta uyasini topib o’rgandik. Shundan tuxumli uyalar 55 ta, bo’sh 

uyalar 46 ta, jo’jali uyalar 26 ta, tashlab ketilgan uyalar 11 ta, yaxshi qurilmaganligi uchun qulagan 

uyalar 3 ta. Uyalarini binolarning eshigi peshtoqiga, konditsionerlar ustiga, karnizlarga, ayvonlarga, 

mol bozorlaridagi naveslarga, darvoza zulfiniga, gaz hisoblagich g’ilofiga, daraxtlar (qaroli, gilos, 

olma, tuya archa, o’rik, chinor, gujum, olcha, shumtol, gledichiya, virgin archa) ga, tolordagi tok 

shoxlariga, chopilgan yulg’u shoxlari orasiga, kuzatuv kamerasiga, qarovsiz qoldirilgan tok shitlari 

ichiga, ochiq qoldirilgan derazalarga, bekatlarga, kuchli isimaydigan chiroqlarga, ishlab turganiga 

qaramasdan shamol haydovchi uskunalarga, reklama afishalari orasiga joylashtiradi. Boshqa 

kaptarsimonlardan farqli ravishda turli binolarni uya qurish uchun ko’p tanlaydi. Uya joylarini 

tanlashda musichaga nisbatan qumri va mayna hamda qishloq qaldirg’ochi kabi turlar raqobatda 

bo’ladi. Tabiiy sharoitdan kelib chiqib bunday turlararo raqobatda musichalar ba’zan yutqazsa, 

ba’zan yutadi. Ba’zida musichalar yil oshgan yoki oldin foydalanilgan o’z uyalaridan ham takror 

foydalanadi. Uyani qurishda ikkala jins musichalar ishtirok etadi. Qurilish muddati ba’zan bahorning 

kelish vaqtiga, ob-havoga, jumladan, haroratga bog’liq holda uchkundan o’nkungacha, o’rtacha to’rt-

olti kun vaqt talab etadi. Musichalar uyasini qurishda asosan 100 metr radiusda tevarak-atrofdagi 

o’simliklarning turli qismlaridan, kamdan-kam hollarda ingichka, rangli simlardan (5 ta uyada) ham 

foydalanadi. Uya ko’rinishi jihatidan ancha yassiligi, g’ovakligi, uya materiallarining ko’p 

bo’lmasligi va ingichka rangli simlardan foydalanilishi, insonlarga yaqin nuqtalarda joylashtirilishi 

bilan xarakterlanadi. Uyasi aniq shaklga ega emas, ya’ni yarim likopchasimon, ovalsimon, cho’ziq 

shaklli bo’ladi. Ba’zan pastdan turib uyadagi tuxumlarni kuzatish mumkin. Qush uyalarini 

daraxtlarga joylashtirishda nuqul poyalarning shohlangan joylarini, yoxud yon shoxlarni uchki 

qismlarini tanlaydi. Musicha uyasini qurishda turli o’simliklarning vegetativ va generativ qismlaridan 

hamda juda kam miqdorda antropogen ashyolardan foydalanadi. Musicha uyasining tarkibiy 

qismlariga oid ma’lumotlar quyida 1-jadvalda keltirilgan 
1-jadval 

Musicha uyasining tarkibiy qismlariga oid ma’lumotlar 

Tarkibiy qismlar Uyalar O’rtacha vazni, g 

1 2 3 4 

Yulg’un 2,7000 - 3,8000 5,0000 2,8750 

Sho’ra tana qismlari 1,3000 13,1000 1,8000 3,0000 4,8000 

Tok gajjaklari 0,7000 - - 1,5000 0,5500 

Supurgi 0,5000 - 0,3000 - 0,2000 

Yantoq 0,6000 - 0,9000 - 0,3750 

Tukli chitir 3,1000 - - - 0,7750 

Yovvoyi supurgi 0,2500 - 0,1000 0,7000 0,2625 

Radio simlari 0,2500 - - - 0,0625 

Musicha axlati - 2,3000 1,7000 40,3000 11,0750 

Musich parlari - 0,3000 0,3000 - 0,1500 

Ajriq - 0,1000 - 0,8000 0,2250 

Olma tana qismlari - 0,0500 - 0,3000 0,0875 

Shuvoq - 2,0000 - - 0,5000 

Qo’ypechak - 0,1000 - - 0,0250 

Salomalaykum - 0,1000 - - 0,0250 

Beda tana qismlari - - 0,4000 2,9000 0,8250 

Jag’-jag’ - - 0,1000 1,1000 0,3000 

Boshqa o’simliklar - - 0,5000 7,1000 1,9000 

Bulg’or qalampiri tana 

qismlari 

- - - 1,5000 0,3750 

Shivit - - - 0,1000 0,0250 

Qamish - - - 0,3000 0,0750 

Qatim, makkajo’xori, 

bug’doy doni 

- - - 0,4000 0,1000 

 

 

Jami 9,4000 18,0500 9.9000 65,0000 25,5875 

Izoh: Musicha uyasi tarkibida 1-jadvalda keltirilgan komponentlardan tashqari har xil xaslar, madaniy 

o’simliklarning ildizlari, tol tanasi, bug’doy poyasi, gilos shoxchasi, kurmak tana qismlari, doka, sintetik iplar,  uchraydi. 

Musicha uyasining xom-ashyosi va o’lchamlari ekologo-geografik sharoitga hamda 

mavsumga, uyalash muddatiga bog’liq holda o’zgaruvchan bo’ladi. Musicha uyasining morfometrik 

o’lchamlari: chuqurligi (n=33) 51,9 (26,0-290,0) mm., uzunligi (n=2) 170,0 (170,0) mm., bo’yi (n=4) 

175,0 (140,0-230,0) mm., tubining eni (n=3) 93,8 (61,3-110,0) mm., eni (n=32 x 28) 132,3 x 163,8 

(17,7-223,0 x 20,0-300,0) mm., uya devorining qalinligi (n=2) 41,8 (27,6-56,0) mm., uya devorining 

balandligi (n=1) 18,2 mm., vazni (n=13) 60,8 (23,5-139,8) g. Yuqoridagi ma’lumotlarga ko’ra uya 

o’lchamlarida ham mahalliy, ham individual o’zgaruvchanlik borligi bilinadi.  

Uya qurilishi tugagach, unga oq rangli tuxumlar qo’yadi. Tuxumlar bir holatda har kuni 

bittadan, ikkinchi holatda bir kun tanaffus bilan qo’yilar ekan. Uyadagi jami tuxumlar soni ikkitaga 

teng bo’ladi. Musicha tuxumlari morfometriyasi quyidagicha: tuxumning uzun (n=63) ligi 27,1 (24,5-

29,5) mm., eni (n=62) 21,4 (19,3-22,2) mm., uchki eni (n=59) 15,5 (11,8-17,1) mm., tubining eni 

(n=59) 17,2 (12,6-18,6) mm., vazni (n=81) 6,2 (4,8-7,7) g. Tuxumlarni bosish, isitishda musicha 

oilasi ishtirok qilsada, oiladagi urg’ochi individning faolligi sezilib turadi. Tuxumlarni kuzatish, 

o’lchash vaqti ona musicha shishib, dumidagi patlarni yelpig’ichdek yozib gavda hajmini katta 

ko’rsatishga, qanotlari bilan urib, gavda orqasiga qanotlari kapalak qanotlaridek taxlanib, juda 

yaqinlashganda sekinlik bilan joyini o’zgartirib, cho’qishga urunib, diskonfort tovush chiqarib 

qarshilik qiladi. Tuxum bosayotgan musicha tana o’lchamlari quyidagicha: tumshug’ining uzunligi 

18,5 mm., tumshug’ining asosdan uzunligi 18,9 mm., burun teshigidan uzunligi 8,7 mm., 

tumshug’ining balandligi 5,0 mm., qanotining uzunligi 102,0 mm., ikkita qanotining yoyiq holdagi 

uzunligi 347,0 mm., tana uzunligi 188,0 mm., ilik suyagi uzunligi 20,8 mm., dumini uzunligi 70,0 

mm., vazni 85,9 g. Erkagi esa, uyadan 11,0 metr uzoqlikda juftini muhofaza qilib, uni atrofdagi 

vaziyat bilan bog’lab turadi. Quyosh botgach uyaga yaqin keladi. Tuxumlarni bosish davrida urg’ochi 

musicha (n=48) odamni o’ziga 1,922 (0,0-10,0) metrgacha yaqin kelishga, hatto qo’l tekkizishga, uni 

suratga tushirish uchun ham imkoniyat beradi. Bu hol musichaning avlodiga bo’lgan g’amxo’rligini 

kuchliligini ko’rsatadi. Tuxum bosish jarayoni 13-14 kun davom etadi. Shu davrning 12-13 kunlarida 

tuxum po’choqlarida darz ketish holatlari ko’zga tashlanadi. Bu hodisa tuxumlardan jo’jalar chiqishi 

uchun harakatlanayotganligini bildiradi. Tuxum bosish davrida tuxumlarni vazni har kuni sezilarli 

kamayib boradi. Tuxumdan chiqqan jo’ja tez o’sib rivojlanadi, vazni ortib boradi. Jo’jalarning 

ko’rinishi, qiyofasi, rangi o’zgarib boradi. Dastlab ularning tumshug’i uchi, tirnoqlari oq tusda 

bo’ladi. Tanasi yuzasida sariq va tiniq sariq embrion puxlari bo’lib, ayrim joylari: ko’zlari, 

quloqlarining atrofida, tumshug’i, oyoq panjalari, bo’ynining pasti, qorin qismi bo’ylab patsiz joylari 

ham bor. Jo’jalarning ko’zlari ojiz, quloq teshiklari yopiq bo’ladi. Ular tuxumidan chiqqandan keyin 

72,0-96,0 soatligida ko’z, quloq atroflarida qoramtir tusli patchalarning murtagi, qanoti, dumida ham 

pat o’siqlari namoyon bo’ladi. Keyinroq 3-4 kunligida eshitish yo’llari, ko’zlari ochiladi. Jo’jalar 

tashqi ta’sirlarga javob bera boshlaydi, ya’ni xurpayish, axlat tashlash, titrash, o’zini orqaga tashlab 

pisish, tumshuqlarini bir-biriga urib qirs-qirs ovoz chiqarish, uchishga va cho’qishga urinish, 

panjasini qisish, tez yurib qochishga urinish, tez-tez nafas olish, uyadagi xaslarni changallash, bosh, 

oyoq panjalarini, tumshuqni harakatga keltira oladi. Endi qanotidagi qoquv patlarining, dum 

patlarining uchi yorilib, eshilib mo’yqalamni eslatuvchi tutamlar hosil bo’la boradi. Tumshuq, 

tirnoqlarining rangi qo’ng’ir tus oladi, quyuqlasha boradi. Jo’jalar qanotlarini sekin yozib, boshini tik 

saqlaydi, tez-tez nafas oladi. Hayotining yetti-sakkiz kunlariga kelib, jo’jalarning dum patlarining 

ikki chetidan oq rangli patlar chiqadi. Qanoti, dumidagi pat yelpig’ichi kattalashib boradi. Tanasining 

yuzasi bo’ylab kontur patlar yaxshi rivojlanganligi bois, tana patlar bilan yaxshi qoplanadi, o’n-

o’nikki kunligida ular hali ham ucha olmaydi. Ammo, ancha harakatchan bo’ladi. Keyinroq jo’jalar 

14-15 kunlik bo’lganda ota-onalariga o’xshab qoladi, uyadan uchib chiqishga harakat qiladi. Biroq, 

yana uch-to’rt kun ular uyada ota-onalari panohida bo’ladi. Shundan keyin uyani tark etishadi. Quyida 

musichaning ko’payish sikliga doir tasvirlar keltirilgan  

  
Musicha oilasi Tuxum qo’yishga tayyor uya 

  
 Uyaga qo’yilgan birinchi va ikkinchi tuxumlar  

 Tuxumlarini bosib, isitayotgan Musicha 

  
Tuxum bosishdagi g’amxo’rlik 

 
Tuxumdan jish jo’ja chiqish oldi harakatlari  

Tuxumdan chiqqan birinchi jish jo’ja  Jo’jalarning uyada joylashishi  

 
Musicha jish jo’jasining umumiy ko’rinishi 

  
Bir haftalik musicha jo’jalari  O’n kunlik musicha jo’jalari  

O’n ikki kunlik  musicha jo’jasi O’n bech kunlik musicha jo’jasi 

 
Voyaga yetgan Musichaning umumiy ko’rinishi 

  
Oziqlanish jarayonidagi Mayna va Musicha turlararo 

kurashi 

Tunash uchun qishloq qaldirg’ochi uyasini egallagan 

Musicha 

Qishloq qaldirg’ochini taqib qilayotgan Musicha 

Musichaning ko’payish sikliga doir tasvirlar 

Lekin yana bir necha kun qush bolalari uyasi bog’liq bo’ladi, dam oladi, tunaydi va h.k. 

Shunday qilib, Buxoro viloyatida musichaning tuxumli uyalarini martning ikkinchi o’n kunligidan 

boshlab to noyabrgacha uchratish mumkin. Ob-havo bilan bog’liq holda ular ba’zan kuz faslida ham 

yoxud erta bahorda ham urchish harakatlarini namoyon etadilar. Iyunning oxiri iyulning boshi bilan 

musichalarning yangi avlodlari 5 tadan 9 tagacha individdan iborat guruhlarni hosil qiladi. Musichalar 

asoan 2-5 tadan tunaydi. Tunashda daraxtlarning soni va shoxlanishini, qushning gavda o’lchami, 

fe’l-atvor, joyning tabiiy xususiyati, oziqa borligi ahamiyatli bo’lib, go’ng qarg’a, ola qarg’a, oddiy 

mayna, zag’izg’on, qorashaqshaq, qumri, dalachumchuq, oddiy chug’urchuq, ko’k chittak, oddiy 

zog’cha kabi qushlar kechdan to tonggacha musichaga qo’shni bo’ladi. Bunda go’ng qarg’a, oddiy 

mayna ko’p sonda bo’lib, kuchli shovqinga ham sababchi bo’ladi.   

 Xulosa. Musichalar asosan donxo’r qush. Ammo, yilning mavsumlarida ularning ozuqa 

spektri va joyi o’zgarishi mumkin. Chunonchi, bahor, yozda bug’doy, makkajo’xori, begona 

o’simliklarning urug’lari, qisman hasharotlar bilan oziqlanadi. Kuz va qishda ular oziq-ovqat qoldiq 

(tort, somsa, non, semechka, mayiz, yong’oq, mandarin, uzum va uning tagasi, jiyda mevasi, 

makaron, pista, donasho’rak, har-xil ziravorlar, yeryong’oq, xurmo, olma, banan, pishgan makka 

so’tasi) lari, perlovka, qo’ypechak, piyoz, grechka, issiriq, madaniy supurgi, gledichiya, ligustrum, 

virgin va tuya archasi urug’lari bilan oziqlanib, g’o’za, bug’doy, makkajo’xori, loviya, mosh, no’xat, 

tariq, sholi, kungaboqar, javdar, uzum, olma, o’rik, behi, yeryong’oq ekilgan dalalar, bozorlar, 

qabristonlar, molxonalar, qarg’alar tunash joyidagi qusqilarni titkilaydi, aholi turarjoylari, 

chiqindixonalar, ko’chatxonalardan don-dun topib yeydi. Qattiq oziqalarni iste’mol jarayonini 

yaxshilash uchun ba’zan tosh, shisha, temir parchalarini yutadi. Oziqlanishda ko’k kaptar, qumri, dala 

chumchuq, oddiy mayna, oddiy chug’urchuq, ko’k chittak, bedana, qirg’ovul,  yurok, qizilto’sh, 

oddiy ko’k chumchuq, oddiy zog’cha, olaqarg’a, zag’izg’on, xonaki parrandalar, chorva mollari va 

kam holatlarda ko’lbaliqchi, yilqichi, qiziloyoq, so’fito’rgay,  musicha atrofida borligi qayd qilindi. 

Musicha madaniy o’simliklarning donlari, maysalari bilan oziqlanib, bozorlarda oziq-ovqat 

sotiladigan rastalar atrofida, istirohat bog’laridagi o’tirg’ichlar ustida, xonadonlarda uchrab, ba’zan 

antisanitariya bilan bog’liq muammolarni keltirib chiqaradi. Tarixiy yodgorliklarimizdan tunash, 

ko’payish uchun foydalanishi ularning yemirilishiga sababchi bo’ladi. Tanasida ektoparazitlarni 

tashishi ularni tarqalishiga sababchi bo’ladi. Xonaki parranda va chorva mollari oziqasiga sherik 

bo’ladi. Chiqindilar, oziq-ovqat qoldiqlari bilan oziqlanib, sanitarlik vazifasini ham bajaradi. Oziq 

zanjirida trofik daraja sifatida ahamiyatga ega. Jo’ja boqish davrida “zararkunanda”lar bilan 

oziqlanib, qishloq xo’jaligiga foyda keltiradi. Axlati fosforga boy bo’lib, tuproqqa aralashib 

unumdorlikka ta’sir etadi. Uya qurishda begona o’tlarning tana qismlaridan foydalanib, ularni 

tarqalishini chegaralaydi. Keyingi vaqtlarda daraxtlarga rejasiz shakl berish, ularni kesish, bolalar, 

daydi mushiklar hamda zag’izg’on tomonidan musicha soniga ta’sir bo’lmoqda. Musichaning 

ko’rinishi va sayrashi o’ziga xos bo’lib, agrobiogeotsenozda o’z o’rniga ega. Shuning uchun uni 

muhofaza qilish, noqulay ob-havoli sharoitlarda ularga ovqatlanish joylarini yaratish, oziqlantirish 

maqsadga muvofiq. Yuqorida qayd qilingan xususiyatlari bilan turli statsiyalarda inson ekologiyasida 

ijobiy rol o’ynaydi.  

Annotatsiya. Maqolada Bunium L. turkumi turlarining xalq xo’jaligida va tabobatdagi 

ahamiyati hamda dorivorlik xususiyatlari haqida ma’lumotlar  keltirilgan. 

Kalit so’zlar: Bunium L,  zira, efir moyi, meteorizm , gastrit, damlama, urug’, O‘rta Osiyo. 

Аннотация. В статье представлены сведения о значении видов Bunium L. в народном 

хозяйстве и медицине, а также о лечебных свойствах. 

Ключевые слова: Bunium, тмин, эфирное масло, метеоризм, гастрит, настойка, 

семена, Средняя Азия. 

Abstract. The article presents information about the importance of Bunium L. species in the 

national economy and medicine, as well as medicinal properties. 

Keywords: Bunium, cumin, essential oil, flatulence, gastritis, tincture, seed, Central Asia. 

 

Respublikamizda shifobaxsh o’simliklar orasida Ziradoshlar (Apiaceae L.) oilasi vakillari 

alohida o’rinni egallaydi. Bu oila ichida  Bunium L. turkumi vakillari muhim ahamiyatga ega bo’lib, 

bu turkumga  45 dan 50 gacha tur kiradi. Bunium persicum (Boiss.) B. Fedtsch Apiaceae oilasiga 

mansub oʻsimlik sifatida Osiyoning Markaziy Osiyo, Eron, Pokiston, Afgʻoniston va Hindiston kabi 

turli mintaqalarida oʻsadi. [10]  

Bu o'simlik muhim dorivor, mikroblarga qarshi va antioksidant xususiyatlarga ega, bu uning 

tibbiyot va oziq-ovqat sanoatida foydalanish uchun yuqori salohiyatidan dalolat beradi.  

Zira juda qadim zamonlardan beri O’rta Osiyo va Sharq xalqlarining sevib iste’mol qiladigan 

ziravor o’simliklaridan hisoblanadi. 

K.Maxmudov “O’zbek taomlari”  degan kitobida zirani 250 xil ovqatga ishlatish mumkinligi 

to’g’risida yozadi. Haqiqatdan ham mahalliy xalqlar o’zlarining sevimli taomlari: palov, qovurdoq, 

kabob, shovla, qazi, hasip va mastava kabi taomlarni tayyorlashda zira urug’ini juda qadimdan 


